
L-Ordni Nru 980 20/08/2024

Ordni li temenda l-Ordni dwar il-kwalità, it-tikkettar u s-sistema ta’
verifika tal-età eċċ. tas-sigaretti elettroniċi u l-kontenituri ta’ rikarika eċċ.1

 

Artikolu 1

L-ordni Nru 784 tat-13 ta’ Ġunju 2023 dwar il-kwalità, it-tikkettar u s-sistema ta’ verifika tal-età eċċ. tas-
sigaretti elettroniċi u l-kontenituri ta’ rikarika eċċ. hija emendata kif ġej:

1. L-introduzzjoni hija fformulata kif ġej:
“Skont l-Artikoli 7(2), 8, 9(2), 15(4) u 33(2) tal-Att dwar is-sigaretti elettroniċi eċċ., ara l-Att Konsolidat 

Nru 1876 tal-20 ta’ Settembru 2021, kif emendat bl-Att Nru 738 tat-13 ta’ Ġunju 2023 u l-Att Nru 651 tal-11 
ta’ Ġunju 2024’, dan li ġej huwa stabbilit:”

2. Fl-Artikolu 15, dawn li ġejjin jiddaħħlu bħala paragrafi 2 u 3:
“(2) Il-bejjiegħa bl-imnut ta’ sigaretti elettroniċi u kontenituri ta’ rikarika bin-nikotina u mingħajrha 

għandhom joperaw, fil-każ ta’ bejgħ mill-bogħod, sistema ta’ verifika tal-età li effettivament tivverifika li ma 
jsir l-ebda bejgħ lil xerrejja taħt il-limitu ta’ età speċifikat. Dan jista’ jsir, pereżempju, permezz tal-ħolqien ta’
utent b’passaport jew identifikazzjoni valida oħra jew bl-użu ta’ soluzzjoni nazzjonali tal-eID, bħal MitID.

(3) Ir-rekwiżit fil-paragrafu 2 ma għandux japplika għal pjattaformi online, inklużi pjattaformi online li 
jippermettu lill-konsumaturi jikkonkludu kuntratti mill-bogħod ma’ kummerċjanti kif imsemmi fl-Artikolu 
3(i) tar-Regolament tal-Kunsill (UE) 2022/2065 tal-Parlament Ewropew u tal-Kunsill tad-19 ta’ Ottubru 2022 
dwar Suq Uniku għas-Servizzi Diġitali u li jemenda d-Direttiva 2000/31/KE.”

Artikolu 2

Din l-Ordni għandha tidħol fis-seħħ fl-1 ta’ Ottubru 2024.

Il-Ministeru tal-Intern u s-Saħħa, fl-20 ta’ Awwissu 2024
Sophie Løhde

/Camilla Madsen

1  Abbozz ta’ din l-Ordni ġie nnotifikat f’konformità mad-Direttiva (UE) 2015/1535 tal-Parlament Ewropew u tal-Kunsill 
li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-
Soċjetà tal-Informatika (kodifikazzjoni).


